
	         1. Հայաստանի Հանրապետության արտաքին գործերի նախարարություն
	09․10․2023թ.

	
	N -1111/52324-23

	Նախարարությունը դիտողություններ և առարկություններ չունի
	Ընդունվել  է

	
	 
 

	2. Հայաստանի Հանրապետության ֆինանսների նախարարություն
	13․09․2023թ.

	
	N 01/9-2/17898-2023 

	Նախարարությունը առարկություններ չունի
	Ընդունվել  է

	  
	 
 

	 3. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե
	07․09․2023թ.

	
	N 01/11․5/6621-2023

	Կոմիտեն սկզբունքային առարկություններ չունի
	Ընդունվել է

	
	

	 4. Հայաստանի Հանրապետության վարչապետի աշխատակազմ
	19․10․2023թ.

	
	N 02/16․3/36012-2023

	Վարչապետի աշխատակազմի իրավաբանական վարչության եզրակացությունը նախագծի վերաբերյալ
     
     Նախագծի 3-րդ կետով Հայաստանի Հանրապետության արտաքին գործերի նախարարին հանձնարարական է տրվում նախագծով նախատեսված տրանսպորտային միջոցը, համաձայն սահմանված ընթացակարգի, ամրացնել Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդին: Մինչդեռ հարկ է նկատի ունենալ, որ նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը՝ ՌԴ-ում Հայաստանի Հանրապետության դեսպանությանը կից մաքսային կցորդին տրանսպորտային միջոց ամրացնելու մասով, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝ ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
     Միաժամանակ, հարկ է նկատի ունենալ, որ վերոնշյալ հարաբերությունները կարգավորվում են «Հանրային իշխանության մարմինների (բացառությամբ տեղական ինքնակառավարման մարինների) և պետական ոչ առևտրային կազմակերպությունների պաշտոնատար անձանց ծառայողական և այդ մարմիններին սպասարկող ավտոմեքենաների հատկացման ու շահագործման, պետական պաշտոն կամ պետական ծառայության պաշտոն զբաղեցնող անձանց տրանսպորտային ծախսերի փոխհատուցման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները հաստատելու մասին» ՀՀ կառավարության 2023 թվականի սեպտեմբերի 28-ի 1666-Ն որոշման 6-րդ կետով: Ուստի, գտնում ենք՝ անհրաժեշտ է նախագիծը ներկայացնել սույն որոշման պահանջներով: 


	Եզրակացությամբ ներկայացված առաջարկությունները ընդունվել է՝

Նախագծի նախաբանում որպես իրավական հիմք հղում է կատարվել՝ «Կառավարչական իրավահարաբերությունների կարգավորման մասին» օրենքի 9-րդ հոդվածի 5-րդ մասին (պետական մարմին, ենթակա պետական մարմին հանձնվող գույքի կազմը և չափը որոշում է Կառավարությունը: Կառավարությունը որոշում է նաև հանձնվող գույքի օգտագործման և տիրապետման կարգը, եթե օրենքով այլ բան նախատեսված չէ) և ՀՀ կառավարության 2023 թվականի սեպտեմբերի 28-ի թիվ 1666-Ն որոշման 6-րդ կետին։

